
BITUIN 

ni: LUISA NICOLE P. ORNIDO 

 

Sa gabing madilim, bituin na nagniningning, 

Wika'y nag-aalab, tila apoy ng sumisiklab. 

Salamin ng kultura, may kayamanang taglay, 

Kuwento ni Juan, sa bawat salin ay buhay na buhay. 

 

Mga salitang hinabi, sa alon ng panahon, 

Tulad ng mga alon sa dalampasigan may damdaming umaahon. 

Bawat pangungusap, tila himig ng ating lahi, 

Sa bawat taludtod, sumasailalim ang ating pagkatao na 'di mapapawi. 

 

Sa mga talinghaga, pagkislap ng kaisipan, 

Gabay sa mga kabataan, sa landas ng kaalaman! 

Sa bawat hakbang, nagsisilbing ilaw, 

Sa dilim ng kawalang-katiyakan, pag-asa'y sumisilay sa liwanag ng araw! 

 

Aba, naman talaga! Kahit ilang dekada pa ang lumipas, wika'y dapat ipaglaban, 

Sa modernong agos, 'wag hayaang malimutan! 

Aha! Kultura'y yaman, sa kulay ng buhay, 

Wikang Filipino, sa puso'y nakaukit na 'di mawawalay. 

O' mga tala'y sa dilim ay gabay, 

Wika'y sa puso't isip walang kapantay. 

Sa bawat salita, kuwento'y walang humpay, 

Kulturang kayamanan, sa atin ay lumalagong tunay! 


